
	N
	Առաջարկության հեղինակը,
գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ էկոնոմիկայի նախարարության 19.10.2015թ.  թիվ 01/14.2.2/8278-15 գրություն
	1. Մաքսային մարմինների կողմից ծախսերի փոխհատուցման իրականացումը Մաքսային կարգավորման մասին ՀՀ օրենքի  136-րդ հոդվածի 11-րդ մասով սահմանված անձի դիմումի (այսուհետ` Դիմում) հիման վրա պարունակում է հնարավոր խոչընդոտներ` մասնավորապես ՓՄՁ սուբյեկտների համար թե առգրավված ապրանքները տնօրինելուց զրկված լինելու հանգամանքով պայմանավորված վնասների և թե վճարված պահպանման ծախսերի առումով կրած վնասների տեսանկյունից: Առաջարկվում է ներկայացված կարգում ամրագրել մեխանիզմ, համաձայն որի փոխհատուցումը կիրականացվի խախտում չլինելու մասին արձանագրություն կազմելուց հետո անմիջականորեն` առանց Դիմողի կողմից որևէ գործողություն իրականացնելու և առանց մաքսային մարմնի կողմից ուսումնասիրություն իրականացնելու` հաշվի առնելով այն հանգամանքը, որ ոչ միայն խախտում չի արձանագրվել, այլև ի սկզբանե չկա Դիմողի մեղավորությունը մաքսային մարմնի կողմից նշված գործողությունների իրականացման հարցում: 
2. Միաժամանակ առաջարկվում է փոխհատուցումն իրականացնել խախտման բացակայությունը արձանագրելուց հետո 15 օրյա ժամկետում:
	   Չի ընդունվել:
Չի ընդունվել:
	Պետական բյուջեի միջոցներից փոխհատուցում իրականացնելու ընթացակարգում նպատակահարմար ենք համարում ամրագրել դիմում և կից փաստաթղթեր ներկայացնելու պահանջը, որտեղ  կարտահայտվի դիմողի փաստաթղթավորված կամարտահայտությունը, ինչպես նաև կներկայացվեն համապատասխան տեղեկություններ, այդ թվում` բանկային հաշվի վավերապայմանները, ծախսերը, հիմնավորող փաստաթղթերը և այլն: Նշված պահանջը հանելու դեպքում որևէ կերպ չի արտահայտվի անձի կամարտահայտությունը, չեն ներկայացվի ծախսերը հիմնավորող փաստաթղթերը, բանկային հաշվի վավերապայմանները, որին կատարվելու է այդպիսի փոխանցումը և այլն, ինչը նշանակում է, որ նշված փոխհատուցումը նշված դեպքում հիմնավորված չի լինելու:  
Չի ընդունվել` հաշվի առնելով այն, որ նշված առաջարկը բխում է ներկայացված նախորդ առաջարկից:

	2.
	ՀՀ արդարադատության նախարարության 17.11.2015թ. թիվ  01/14/14213-15 գրություն
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական ակտերի դրույթներին:

3.  Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված են:
5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6. Նախագծում առկա են հստակեցման և խմբագրման կարիք ունեցող դրույթներ: Այսպես՝ 





   1) նախագծով հաստատված հավելվածի (այսուհետ՝ հավելված) 1-ին կետում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «փոխհատուցելու կարգը» բառերը՝ «փոխհատուցման հետ կապված հարաբերությունները» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:





  2) Հավելվածի 2-րդ կետում հղում է արվում Մաքսային միության մաքսային օրենսգրքի 122-րդ հոդվածին, մինչդեռ անհրաժեշտ է նկատի ունենալ, որ արտագնա մաքսային ստուգման հետ կապված հարաբերությունները կարգավորվում են Մաքսային միության մաքսային օրենսգրքի 132-րդ հոդվածով: Այդ առումով հիշյալ կետն անհրաժեշտ է խմբագրել:
7. Նախագծում օրենսդրական տեխնիկայի կանոնները մասամբ պահպանված չեն: Այսպես՝ հավելվածի 3-րդ կետում «Մաքսային կարգավորման մասին» բառերից հետո անհրաժեշտ է լրացնել «ՀՀ օրենքի» բառերը՝ նկատի ունենալով «Իրավական ակտերի մասին» ՀՀ օրենքի 39-րդ հոդվածի պահանջները:

8.  Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:



	-

-

-

-

-

Ընդունվել է:
Ընդունվել է:
Ընդունվել է:

-
	Կատարվել են համապատասխան փոփոխություններ:
Կատարվել են համապատասխան փոփոխություններ:
Կատարվել են համապատասխան փոփոխություններ:

	3.
	ՀՀ միջազգային տնտեսական ինտեգրման և բարեփոխումների նախարարություն, 04.12.15թ.                  թիվ 01/1695-15 գրություն
	Ի պատասխան Ձեր սույն թվականի դեկտեմբերի 2-ի թիվ 01/2-5/37948-15 գրությամբ ներկայացված Արտագնա մաքսային ստուգման արդյունքներով ստուգվող ապրանքների տեղափոխման հետ կապված` մաքսային գործին վերաբերող օրենսդրության դրույթների խախտում չհայտնաբերվելու դեպքում առգրավված ապրանքների պահպանման ծախսերի` Հայաստանի Հանրապետության պետական բյուջեից փոխհատուցման կարգը սահմանելու մասին ՀՀ կառավարության որոշման վերաբերյալ հայտնում ենք, հետևյալը.

Առաջարկում ենք որոշման նախագծով հաստատվող կարգի 7-րդ կետում մաքսային մարմնի կողմից դիմումի ուսումնասիրության համար սահմանված ՛՛30 օրվա՛՛ ժամկետը փոխարինել 10 աշխատանքային օրով:


	Ընդունվել է:
	Կատարվել են համապատասխան փոփոխություններ:

	4.
	ՀՀ կառավարության աշխատակազմի իրավաբանական վարչության եզրակացություն
	1. Հիմք ընդունելով ՀՀ Սահմանադրության (2015 թվականի դեկտեմբերի 6-ի փոփոխություններով) 6-րդ հոդվածը և «Իրավական ակտերի մասին» ՀՀ օրենքի 86-րդ հոդվածի 3-րդ մասը նախագծի վերնագիրն անհրաժեշտ է համապատասխանեցնել «Մաքսային կարգավորման մասին» ՀՀ օրենքի 136-րդ հոդվածի 11-րդ մասի պահանջներին:

2. Կարգի 9-րդ կետում «կեղծ» բառից առաջ անհրաժեշտ է լրացնել «ակնհայտ» բառը:


	Ընդունվել է:

Ընդունվել է:
	Կատարվել են համապատասխան փոփոխություններ:

Կատարվել են համապատասխան փոփոխություններ:

	5.
	ՀՀ վարչապետի խորհրդական Գևորգ Մալխասյանի եզրակացությունը
	1. Մաքսային ստուգման ընթացքում ԵԱՏՄ և ՀՀ` մաքսային գործին վերաբերող օրենսդրության դրույթների խախտումներ չբացահայտվելու դեպքում պահպանման ծախսերը պետական բյուջեի միջոցների հաշվին փոխհատուցելու համար նախագծի 5-րդ և 6-րդ կետերով սահմանվում են դիմումում լրացվող  տեղեկությունների և դիմումին կցվող փաստաթղթերի ցանկը: Առաջարկում ենք քննարկել լրացվող տեղեկությունների և պահանջվող փաստաթղթերի ցանկը կրճատելու հնարավորությունը:

2. Նախագծով մաքսային մարմնի կողմից դիմումի քննարկման համար նախատեսվում է 10 աշխատանքային օր, իսկ դիմումատուին պատասխանելու համար՝ 3 աշխատանքային օր, իսկ մաքսային մարմնի կողմից ծախսերի փոխհատուցումը՝ փոխհատուցման մասին որոշում ընդունելուց հետո 15 օրվա ընթացքում: Առաջարկում ենք քննարկել դիմումի քննարկման և փոխհատուցումը իրականացնելու  համար սահմանված ժամկետները կրճատելու հնարավորությունը:

3. Կարծում ենք, որ եթե մաքսային ստուգման ընթացքում ԵԱՏՄ և ՀՀ` մաքսային գործին վերաբերող օրենսդրության դրույթների խախտումներ չեն բացահայտվել, ապա մաքսային մարմինը միայն սահմանված ժամկետում թերի փաստաթղթերը չլրացնելու հիմքով չպետք է որոշում կայացնի փոխհատուցման իրականացումը մերժելու մասին:


	Չի ընդունվել:
Ընդունվել է մասամբ:
Չի ընդունվել:
	Նախագծում ներկայացված` պահանջվող տեղեկությունների ու փաստաթղթերի ցանկը հնարավորինս օպտիմալացված է: Նշված փաստաթղթերն ու տեղեկությունները կրճատելու դեպքում մաքսային մարմնի կողմից հնարավոր չի լինի փոխհատուցման մասին որոշում ընդունել:

Դիմումի քննարկման համար նախատեսված 10 աշխատանքային օրը կրճատվել է մինչև 5 աշխատանքային օր, իսկ ծախսերի փոխհատուցման համար նախատեսված 15 օրը` մինչև 10 աշխատանքային օր:
Փաստաթղթերը թերի լինելու դեպքում նախագծում առկա է մեխանիզմ, քանի որ անձին լրացուցիչ հնարավորություն է տրամադրվում համալրել թերի փաստաթղթերը: Սակայն մաքսային մարմնի կողմից սահմանված ժամկետում թերի փաստաթղթերը չհամալրելու դեպքում մաքսային մարմինը չի կարող որոշում ընդունել ծախսերի փոխհատուցում իրականացնելու մասին, քանի որ համապատասխան տեղեկատվության բացակայությունը թույլ չի տա որոշել փոխհատուցվող գումարի չափը և (կամ) այլ տեղեկություններ, ինչը հիմք է փոխհատուցում իրականացնելու համար: 

	6.
	2016 թվականի հունվարի 21-ին կայացած մշտապես գործող ֆինանսատնտեսական նախարարական կոմիտեի թիվ 23.23/[349418]-16 արձանագրության 5-րդ կետ
	1.  ՀՀ վարչապետի խորհրդական Գևորգ Մալխասյանի հետ համատեղ քննարկել որոշման նախագիծը՝ նախագծում նախատեսելով անձի կողմից սահմանված ժամկետը լրանալուց հետո համապատասխան փաստաթղթերը և (կամ) տեղեկությունները մաքսային մարմնին ներկայացնելու դեպքում փոխհատուցման իրականացման հնարավորություն:

2. ՀՀ կառավարության աշխատակազմի ղեկավար-նախարար Դավիթ Հարու​թյունյանի առաջարկությամբ՝ նախագծում նախատեսել դրույթներ  համապատասխան փաստաթղթերը և (կամ) տեղեկությունները մաքսային մարմնին ներկայացնելու համար սահմանված ժամկետը լրանալուց հետո դրանք մաքսային մարմնին վերստին ներկա​յացնելու վաղեմության ժամկետների վերաբերյալ:
3. որոշման նախագծի լրամշակված տարբերակում վիճելի հարցերի առկայության պարագայում դրանք քննարկել ՀՀ կառավարության աշխատակազմի ղեկա​վար-նախարար Դավիթ Հարությունյանի մոտ:

4. որոշման նախագծի վերջնական տարբերակը ներկայացնել ՀՀ կառավարության աշխատակազմ:


	Ընդունվել է:

Ընդունվել է:

Ընդունվել է ի գիտություն:

Ընդունվել է ի գիտություն:
	Կատարվել են համապատասխան փոփոխություններ:

Կատարվել են համապատասխան փոփոխություններ:


